
Siullermeernera
Inatsisissamut siunnersuut Partii Naleraggamit naatsumik ogaasertalerusupparput.

Inatsisissanik nutaanik aammalu inatsisaareersunut allannguutissanik suliagaraangatta, apeqqut
pingaarnertut aperiniartagarput unaavoq:
Kikkut sullippavut imaluunniit iluaquserniarpavut?

Nunap inui angusarisaat ulluni kingullerni eqgartogattaarpavut, ganoq angusarissaartigisimanersut
ukiuni kingullerni.

Naak 2015-imi Siumut ogaaseqartuanit eqgaaneqgartoq nunatta aningaasagarniarnera
ajornerugaatsiamut inisseqgassasugut, iju-ijoortorluta mittarfissualiupallattariagarsugut.

Qujanartumik takusinnaalersimavar”put inissisimanerput taama ajortiginngitsoq. Taamaattorli
namminersortut, pilersitsisartut, periarfissaat killegarnerat erseriartorsimavog.
Kiffaanngissuseq amingaataasimagaag, inatsisit Killilersuisut ammalu aporfilersuisutut
inissitsitertarsimammata.

Partii Naleraggamit aporfilersuineq nammalertutut suaarutiginiarparput.

Una inatsimmut siunnersuut nalilersorluarsimavarput, siunertaalu ajunngikkaluarluni kingunissaa
isornartortariagarlugu.

Ulluni makkunani ogaluuserisatta ilarilluinnarpaat suliffeqgarfiit isertitaminnik akileraarutaat
apparnegartariagartog, taava immikkut inatsisiliorneq pisarissersuutaannartut nalilertariagarparput.

Inatsisartut pilersitsisartunut aammalu suliffegarfinnut sinaakkusiisussaapput,
aporfilersorniarsarinagit.

Inatsisissamut siunnersuut sinaakkusiinani, atorfilittanut pissaanermik tunniussissaag. llumut
aningaasarsiorfittut siku erngullu sinaakkutaat ajorsimappata, sooq taava piumasagaaterpassuarnik
allaffissornikkut aaliagigassanik ilanngussiissaagut.

Inatsimmi immikkoortut ataasiakkaat naammattutut Partii Naleqgamit nalilerpavut. Soorlu siku
erngullu tunisassiorneranut suliffeqarfiliortut, nunap inui ajoqusernagit pisinnaategarsinnaanerat.



Ila ogaatsit kusanartut timitaleruminaassimagisut iliuusinngortinniartigit.

Kisermaassinermik piumasaqgaatit immikkuullarissutut Naalakkersuisunut inissittalerniarlit,
tunisassiuisinnaasullu kisermaassinissamik pisariagartitsinngitsut nunatsinneersut
ginnuteqaqgaaratik aallartissinnaaniarlik.

Partii Naleqgamit apereqqissuugut. Kikkunuku sullippavut?

Nunatta aningaasaliiffigineqaruminassusia aammalu suliffinnik aallarnisaanissamut orniginassusaa
pitsanngorsassagutsigu, inuutissarsiutinik suliffeqgarfiit suuneri giviarlugit suliffeqarfiit
isertitaminnik akileraarutaat tamarmik appartariagarpavut.

Nunani allani misilittakkat isiginaveerlugit, ilikkarfiginagit ineriartorneq aammalu
nunarsuarmiogataanermut aporfissalersuilluta ingerlasinnaanngilavut.

Ataatsimiititaliamut ingerlagqginnissaa Partii Naleggamit innersuupparput, qulakkeegqullugu ilumut
suleriaaseq allaffissornikkut aqutsisussaasoq tulluunnersoq.



